
హరిదశ్వమణికాంతు లఱవేడిమిని గ్రుంగ

        తనమేను నఱవేడిమిని గలంగ



	 





	గీ.	
విన్నదనమును గలిగి మైవన్నె దొలఁగి

జిగిబిగి సడల్చి తనవాసి చెడు టదల్చి

మగని తొలఁగిన మిగులనెవ్వగలఁ బొగిలి

చంచలింపుచు వెతనొక్క చక్రవాకి.



	 90





	మ.	
పవలుం బుష్పిణియైన బద్మిని వరింపం బూని దా లోకబాం

ధవుఁడై సద్ద్విజకోటులం దరిమి దిక్తాపంబు జూపించె నీ

రవి యంచుం జనులాడు నిందలకు నోర్వన్ లేమికం బశ్చిమా

ర్ణవమధ్యంబున దూకినం గువలయారాతిత్వముం దీసెనే!

	సీ.	
సూర్యోపలచ్చవి సుమధన్వి కడ జెందె

        సుమధన్విజడత కోకముల బొందె

కోకసంఘముదీప్తి కువలయంబుల నొప్పె

        కువలయశ్రమ కంజకోటి గప్పె

తమ్ములును చకోరతండమ్ము లన నొప్పె

        నెసచకోరులకాక విటుల నొంచె

విటజనావళి మనఃకుటిల మింతులఁ జేరె

        నింతుల సిగ్గు లంతంత జారె



	 





	గీ.	
నఖిలఖగకోటి నీరము లరసి జొచ్చె

మిన్ను లేఁసంజకెంజాయ మిగుల హెచ్చె

బలసి చీఁకట్లు చిగురించి బయలుబొంగె

జఠరభానుండు పశ్చిమజలధి క్రుంగ.

	శా.	
ఏ నుష్ణాంశుఁడ రాజు వెందవిలె నేఁ డెట్లేఁగి యెట్లొచ్చునో

గాన న్నేనిఁట నుండనం చపరదిక్కంధిం బ్రవేశించిన

ట్లానీరేజహితుండు నస్తగిరిశృంగాగ్రంబునం దొప్పె నె

ట్లైనం దీక్ష్ణుఁ డనంగినం గువలయాహ్లాదంబు సంధిల్లదే.

